
Oqaluuserisassanut nassuiaat 

(Inatsisartut Siulittaasuat) 

 

Siulittaasoqarfiup aalajangerpaa tallimanngorneq oktobarip ulluisa 23-at 

2026 ullut immikkut ataatsimiiffiusussat pingajuattut ataatsimiiffiussasoq. 

Oqaluuserisassani immikkoortut kingusinnerusukkut 

oqaluuserineqartussanngorlugit kinguartinneqarsimasut ulloq taanna 

oqaluuserineqassapput. Tamatumani immikkoortut tulliuttut pineqarput: 

- Immikkoortoq 242 

- Immikkoortoq 185 

- Immikkoortoq 297 

- Immikkoortoq 59 + 60, ataatsimut oqaluuserineqartussat 

 

** 

 

Kultureqarnermut, Ilinniartitaanermut, Ilisimatusarnermut 

Ilageeqarnermullu Ataatsimiititaliaq oqaluuserisassani immikkoortup 250-

p aappassaaneerneqarnissaata kinguartinneqarnissaanik qinnuteqarpoq, 

siunnersuutip suliarineqarneranut ataatsimiititaliaq 

piffissaqarnerorusummat. Immikkoortup 250-p qulequtaraa: 

 

Kalaallit Nunaanni najugallit ullumikkut aammalu siunissami 

aatsitassarsiorfinni sulilernissaat anguniarlugu piginnaanngorsaanissamut 

tigussaasumik pilersaarusiortoqarnissaanik suliaqartoqarnissaanut 

Naalakkersuisut peqquneqarnissaannik Inatsisartut aalajangiiffigisassaattut 

siunnersuut. Pilersaarusiaq tigussaasumik ilinniarnerup ingerlarnganik, 

allagartanik pissarsiffiusunik pikkorissarnernik, ilinniaqqinnissamut 

neqeroorutinik aammalu Naalakkersuisut, kommunit, Majoriaq, 



 

___________________ 

 

inuussutissarsiornermik ilinniarfiit attuumassutillit kiisalu aatsitassarsiortut 

akornanni suleqatigiinnermut ilusissamik ilaatigut tikkuussissaaq. 

Pilersaarusiaq Inatsisartunut UPA 2027 nallertinnagu agguaanneqassaaq. 

Inatsisartunut Ilaasortaq Hans-Erik Enoksen, Demokraatit 

 

Immikkoortoq ullumi oktobarip ulluisa 20-anni 2026 

aappassaaneerneqartussaagaluarpoq, maannali tassa oktobarip ulluisa 27-

annut 2026-mut kinguartinneqarluni. 

 

** 

 

Siulittaasoqarfiup aalajangerpaa oqaluuserisassani immikkoortut 328 

aamma 414 ataatsimut siullermeerneqartussaagaluit ullormi 

ataatsimiiffiusumi kingusinnerusumi oqaluuserineqassasut. Immikkoortut 

pineqartut taamatuttaaq immikkoortillugit oqaluuserineqassasut 

aalajangerneqarpoq. Immikkoortut pineqartut qulequtaraat: 

 

Immikkoortoq 328:  

Qimusserluni umimmanniarnermut immikkut ilassutitut pisassiissummik 

aalajangersaanissamik siunnersuuteqarnissamut Naalakkersuisut 

kingusinnerpaamik UPA2027-mi saqqummiussinissaannik 

peqquneqarnissaannik Inatsisartut aalajangiiffigisassaattut siunnersuut. 

Ilassutitut pisassiissutit annertussusaat kiisalu qanoq 

ilusilersorneqarnissaat agguaanneqarnissaallu biologit siunnersuinerat 

aammalu soqutigisaqaqatigiit attuumassuteqartut tamaasa suleqatigalugit 

aalajangersarneqassapput. 

Inatsisartunut ilaasortaq Erik Jensen, Siumut 

 

aamma  

Immikkoortoq 414: 

Kalaallit Nunaanni inuussutissarsiutigalugu piniartut pisarisaminnik 

annertunerusumik aningaasarsiorsinnaalernissaat anguniarlugu, piniakkanit 

tunisassiat Kalaallit Nunaata iluani avataanilu tuniniarneqarsinnaanerisa 

annertusarneqarnissaat anguniarlugu Naalakkersuisut suliniuteqaqqullugit 

Inatsisartut aalajangiiffigisassaattut siunnersuut. 

Suliniummi aamma Naalakkersuisut 2023-mi aalajangiinerat, Tunumi 

qilalukkat qernertat qaqortallu neqaat mattaallu Kalaallit Nunaata Kitaanut 

aammalu Qallunaat Nunaannut nassiunneqarsinnaanerannik killilersuisoq, 

immikkut nalilersoqqinneqassaaq. 

Inatsisartunut ilaasortaq Mette Arqe-Hammeken, Naleraq 

 

Immikkoortut ulloq siullermeerneqarfissaat nutaaq kingusinnerusukkut 

nalunaarutigineqarumaarpoq. 

Taasisarnerit pillugit uku akornanni isumaqatigiissuteqartoqarpoq: 

